ԱՄՓՈՓԱԹԵՐԹ
Հայաստանի Հանրապետության և Եվրոպական հանձնաժողովի միջև «Covid-19 համավարակի դիմակայման Հայաստանի պայմանագիր» ֆինանսավորման համաձայնագրի նախագծի վերաբերյալ ներկայացված առաջարկությունների և դիտողությունների 

	Շահագրգիռ գերատեսչություն
	Ներկայացված առաջարկությունները և դիտողությունները
	
Կարգավիճակ

	ՀՀ արդարադատության նախարարություն
	Ֆինանսավորման համաձայնագրի նախագիծը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում ենք, որ Հայաստանի Հանրապետության համար ֆինանսական պարտավորություններ նախատեսելու դեպքում ֆինանսավորման համաձայնագրի նախագիծը ենթակա է վավերացման: 
Միաժամանակ հայտնում ենք, որ վերոնշյալ նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն:

	ՀՀ արտաքին գործերի նախարարություն
	Հայաստանի Հանրապետության և Եվրոպական հանձնաժողովի միջև «Covid-19 համավարակիդիմակայման Հայաստանի պայմանագիր» ֆինանսավորման համաձայնագրով Հայաստանի Հանրապետության կառավարությունը ստանում է երեսուն միլիոն եվրո գումարի չափով դրամաշնորհ։
Դրամաշնորհի հիմնական նպատակն է մեղմացնել առողջապահական, սոցիալ-տնտեսական ոլորտներում COVID-19 համաճարակի պատճառով առաջացած բացասական հետևանքները։
Հաշվի առնելով Հայաստանի Հանրապետությունում COVID-19 համաճարակի տարածման վիճակագրությունը՝ ֆինանսավորման համաձայնագրի ստորագրումը բարենպաստ պայմաններ կստեղծի պատշաճորեն սարքավորված առողջապահական համակարգ ունենալու, բնակչության խոցելի շրջանակներին ֆինանսական աջակցություն տրամադրելու, ինչպես նաև ներդրումների ռազմավարական նախագծեր մշակելու, գործարկելու համար։
Ելնելով վերոգրյալից և «Միջազգային պայմանագրերի մասին» օրենքի 5-րդ հոդվածի հիմքով՝ ՀՀ արտաքին գործերի նախարարությունը նպատակահարմար է գտնում Հայաստանի Հանրապետության և Եվրոպական հանձնաժողովի միջև«Covid-19 համավարակիդիմակայման Հայաստանի պայմանագիր» ֆինանսավորման համաձայնագրի ստորագրումը։ Այն համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:
	Ընդունվել է ի գիտություն

	ՀՀ ֆինանսների նախարարություն
	Հայաստանի Հանրապետության և Եվրոպական հանձնաժողովի միջև«Covid-19 համավարակի դիմակայման Հայաստանի պայմանագիր»ֆինանսավորման համաձայնագրի նախագծում Հայաստանի Հանրապետության համար ֆինանսական պարտավորություններ նախատեսող դրույթներ առկա չեն:
	Ընդունվել է ի գիտություն:

	ՀՀ ՏԿԵՆ պետական գույքի կառավարման կոմիտե
	Հայաստանի Հանրապետության և Եվրոպական հանձնաժողովի միջև«Covid-19 համավարակի դիմակայման Հայաստանի պայմանագիր»ֆինանսավորման համաձայնագրի նախագծով«Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն:
	Ընդունվել է ի գիտություն:

	ՀՀ առողջապահության նախարարություն
	Հայաստանի Հանրապետության և Եվրոպական հանձնաժողովի միջև «Covid-19 համավարակի դիմակայման Հայաստանի պայմանագիր» ֆինանսավորման համաձայնագրի նախագծի վերաբերյալ ՀՀ առողջապահության նախարարությունը ընդհանուր առմամբ դիտողություններ չունի:
Միաժամանակ, ավելի հստակ ձևակերպելու նպատակով, առաջարկում ենք Համաձայնագրի նախագծի հավելված 1-ի Ցուցանիշ թիվ 3-ում և  հավելված 2-ի Աղյուսակ Դ-ում նշված «Intensive Care Units ICU» բառերը փոխարինել «Intensive Care Units Beds (ICU Beds)» բառերով (հայերեն տեքստում` «Ինտենսիվ թերապիայի բաժանմունքի մահճակալ (ԻԹՄ)»): 
	Ընդունվել է ի գիտություն:
Այդուհանդերձ, հաշվի առնելով Նախագծի ստորագրման հրատապությունը և այն հանգամանքը, որ առաջարկվող շտկումները ենթակա են ԵՄ-ի հետ բանակցությունների և ԵՄ-ի հաստատմանը, ինչը կպահանջի տևական ժամանակ, առաջարկում ենք Նախագիծը թողնել առկա խմբագրությամբ: 

	ՀՀ էկոնոմիկայի նախարարություն
	Հայաստանի Հանրապետության և Եվրոպական հանձնաժողովի միջև «Covid-19 համավարակի դիմակայման Հայաստանի պայմանագիր» ֆինանսավորման համաձայնագրի նախագծի վերաբերյալ ՀՀ էկոնոմիկայի նախարարությունն իր իրավասության ոլորտներին առնչվող մասերով նկատառումներ չունի։
	Ընդունվել է ի գիտություն:

	ՀՀ աշխատանքի և սոցիալական հարցերի նախարարություն
	«Covid-19 համավարակի դիմակայման Հայաստանի պայմանագիր» փաստաթղթի նախագծի առնչությամբՀՀ աշխատանքի և սոցիալական հարցերի նախարարությունըդիտողություններ և առաջարկություններ չունի։
Միաժամանակ, ՀՀ փոխվարչապետ Մ. Գրիգորյանի գրասենյակի համապատասխան աշխատակցի հետ աշխատանքային կարգով տեղի ունեցած քննարկման արդյունքում հստակեցվել է, որ ներկայացված «ԵՀԳ/2020/042-847 ֆինանսավորման համաձայնագրի» Հավելված 1-ի «Փոփոխական տրանշների կատարողականի ցուցանիշները» բաժնի ցուցանիշ 4-ում ներկայացված սոցիալական խոցելի խմբերին պատկանող ընտանիքներին ֆինանսական աջակցության տրամադրման ելակետային և թիրախային ցուցանիշները վերաբերում են ՀՀ կառավարության կողմից սոցիալական ոլորտում իրականացվող՝ կորոնավիրուսի տնտեսական հետևանքների չեզոքացման բոլոր միջոցառումներին։
	Ընդունվել է ի գիտություն:

	ՀՀ պետական եկամուտների կոմիտե
	Հայաստանի Հանրապետության և Եվրոպական հանձնաժողովի միջև «Covid-19 համավարակի դիմակայման Հայաստանի պայմանագիր» ֆինանսավորման համաձայնագրի նախագծի վերաբերյալ առաջարկում ենք նախագծի հավելված 1-ի գործողությունների նկարագրության աղյուսակի «1-ին արդյունքի մասով ստացված վերջնարդյունքի ցուցանիշը» շարադրել հետևյալ խմբագրությամբ.
«Միջնաժամկետ հեռանկարում հարկային քաղաքականության ճեղքը կրճատելու հաշվին Հարկային ծախսեր/ՀՆԱ հարաբերակցության ցուցանիշի կրճատում (տոկոսային կետ)»։
	Ընդունվել է ի գիտություն:

